
 
Pou Piblikasyon Imedya: 31/12/2024  GOUVÈNÈ KATHY HOCHUL 

 
 

GOUVÈNÈ HOCHUL BAY NOUYÒKÈ YO MIZAJOU SOU GWO LAPLI AK EFÈ NÈJ 
YO PREVWA GENYEN SOU LAK YO KI PREVWA AFEKTE WIKENN FÈT NOUVÈL 

ANNE A  
  

Gwo lapli lokalman yo prevwa pou kèk pati nan Vil Nouyòk, Long Island ak 
Nouyòk Santral pandan selebrasyon lavèy nouvèl ane a madi swa  

  
Gwo efè lak yo prevwa genyen sou nèj pou zòn lès ak sidès Lak Erie ak Ontario 

apati mèkredi swa, epi l ap kontinye jiska dimanch ak akimilasyon chit nèj 
siyifikatif ki posib kote bann nèj yo pèsiste  

  
Avètisman efè lak yo prevwa genyen sou nèj pou kèk zòn nan rejyon Lwès 

Nouyòk, Finger Lakes, Nouyòk Santral, Mohawk Valley, ak rejyon North Country 
yo  
  

Yo ankouraje Nouyòkè yo pou yo rete alekout pou previzyon lokal yo epi pou yo 
prepare yo pou kondisyon move tan yo  

  
  
Gouvènè Kathy Hochul jodi a te bay Nouyòkè yo mizajou sou gwo lapli ak nèj ki prevwa 
gen enpak sou selebrasyon Nouvèl Ane a nan sid eta a ak posiblite gwo lapli ki vini 
apre yon sistèm tanpèt ivè ki ta dwe afekte kèk zòn nò eta a jiska dimanch. Yè Gouvènè 
Hochul te mande ajans Eta yo epi li te ankouraje Nouyòkè yo pou yo pran prekosyon 
avan tanpèt yo prevwa yo. Aswè a, yo prevwa gwo lapli lokalman pou kèk pati nan Vil 
Nouyòk, Long Island ak Nouyòk Santral. Moun ki patisipe nan fèstivite nan Times 
Square yo ta dwe atann yo ak enpak gwo lapli epi planifye kòmsadwa. Nan mèkredi, efè 
Lak yo gen sou nèj yo pral devlope nan lès ak nan sidès Lak Erie ak Ontario, y ap 
kontinye nan fen semèn nan. Yo te pibliye alèt sou Efè Lak yo prevwa gen sou Nèj yo 
pou kèk zòn nan Lwès Nouyòk, Finger Lakes, Nouyòk Santral, Mohawk Valley, ak North 
Country soti mèkredi maten rive dimanch swa. Pou kèk konte nan nò Cayuga, Oswego, 
Jefferson ak Lewis, akimilasyon total nèj ki rive jiska 90 cm (3 pye) posib nan nèj lak ki 
pi pèsistan nan fen evènman plizyè jou a. Pou lòt zòn yo, akimilasyon nèj 1 a 2 pye 
posib nan nèj lak ki pi pèsistan jiska dimanch. Van nan kote sa yo ka vante jiska 72 
kilomèt (45 mil) alè, sa k ap afekte vwayaj jedi maten an ak kondisyon vwayaj danjere 
tankou nèj k ap soufle, vizibilite redwi, sifas ki glise, ak branch bwa k ap tonbe  
  



"Pandan n ap antre nan Nouvèl Ane a, mwen ankouraje Nouyòkè yo pou yo rete vijilan 
epi kontwole previzyon lokal yo ak gwo lapli ak nèj ki prevwa gen enpak sou zòn yo 
atravè Eta a", Gouvènè Hochul te deklare. "Avèk gwo lapli yo prevwa nan Vil Nouyòk, 
vizitè Times Square yo ta dwe rete vijilan pandan y ap patisipe nan fèstivite Lavèy 
Nouvèl Ane a. Yo prevwa gwo akimilasyon chit nèj tou mèkredi jiska dimanch nan 
rejyon yo atravè Nouyòk Santral ak Lwès Nouyòk, ak North Country. Eta Nouyòk pa 
etranje fas ak kondisyon metewolojik varye, epi nan yon swa kote Nouyòkè yo k ap fete 
deyò, li enperatif pou rete okouran de move tan."  
  
Yo te pibliye alèt tanpèt ivènal pou kèk pati nan Lwès Nouyòk, Nouyòk Santral, Finger 
Lakes, Mohawk Valley ak North Country soti mèkredi jiska dimanch. Pou kapab jwenn 
yon lis konplè alèt yo, vizite sit entènèt Sèvis Meteyowolojik Nasyonal (National 
Weather Service) la nan alerts.weather.gov. Nou ankouraje Nouyòkè yo tou pou enskri 
pou alèt ijans lè yo abone nan Alèt NY nan alert.ny.gov, yon sèvis gratis ki bay 
enfòmasyon ijans enpòtan sou telefòn ak òdinatè ou.  
  
Aktivite Ajans lan  
Divizyon Sekirite Teritwa ak Sèvis pou Ijans yo nan Eta Nouyòk (New York State 
Division of Homeland Security and Emergency Services, DHSES)  
Biwo Jesyon Ijans (Office of Emergency Management) Divizyon an rete an kontak ak 
omològ lokal li yo epi prepare pou fasilite demann pou asistans yo. Rezèv eta yo gen 
pèsonèl epi yo pare pou deplwaye resous entèvansyon ijans ak atik jan sa nesesè. Sant 
Siveyans Eta a ap siveye tras tanpèt la ak enpak yo nan tout eta a ak anpil atansyon.  
  
Depatman Transpò Eta Nouyòk la (Department of Transportation, DOT)  
Depatman Transpò Eta a ap kontwole kondisyon metewo yo epi li pare pou entèvni 
avèk 3,605 sipèvizè ak operatè ki disponib nan tout eta a. Tout anplwaye sou teren yo 
disponib pou angaje konplètman epi entèvni. Yo ka konfigire anplwaye yo nan nenpòt ki 
kalite ekipaj repons ki nesesè (operasyon chasnèj, drenaj, dechiktez, chajman ak 
transpò, koup ak lans, elatriye.) Tout ekipman repons ki disponib yo pare pou deplwaye 
epi tout rezidans nan kote ki afekte yo pral gen anplwaye pou yo ka fonksyone 24/24, 
7/7 ak operatè, sipèvizè, ak mekanisyen pandan tout tan evènman an ak operasyon 
netwayaj priyoritè yo.  
  
Kantite ekipman ki genyen nan tout Eta a repati konsa:  

• 1,630 gwo kamyon chasnèj  
• 341 gwo chajè  

• 152 chasnèj mwayen  

• 51 remòk chasnèj  
• 36 aparèy pou soufle nèj  
• 19 aparèy pou fè nivèlman  

• 37 ekskavatris sou ray  

• 32 kamyon siyal trafik  

• 13 ekip pou pyebwa avèk kamyon nasèl  

https://gcc02.safelinks.protection.outlook.com/?url=https%3A%2F%2Falerts.weather.gov%2Fsearch&data=05%7C02%7CSoumia.Sid%40otda.ny.gov%7C0cb8d26decf444e7d6c708dd29ec98d1%7Cf46cb8ea79004d108ceb80e8c1c81ee7%7C0%7C0%7C638712818663119735%7CUnknown%7CTWFpbGZsb3d8eyJFbXB0eU1hcGkiOnRydWUsIlYiOiIwLjAuMDAwMCIsIlAiOiJXaW4zMiIsIkFOIjoiTWFpbCIsIldUIjoyfQ%3D%3D%7C0%7C%7C%7C&sdata=sG1PrDEhA1GQc%2BN%2Buk3SHpN%2BpE4NcPpJ6fGpyr%2BvLUE%3D&reserved=0
https://gcc02.safelinks.protection.outlook.com/?url=https%3A%2F%2Falert.ny.gov%2F&data=05%7C02%7CSoumia.Sid%40otda.ny.gov%7C0cb8d26decf444e7d6c708dd29ec98d1%7Cf46cb8ea79004d108ceb80e8c1c81ee7%7C0%7C0%7C638712818663143294%7CUnknown%7CTWFpbGZsb3d8eyJFbXB0eU1hcGkiOnRydWUsIlYiOiIwLjAuMDAwMCIsIlAiOiJXaW4zMiIsIkFOIjoiTWFpbCIsIldUIjoyfQ%3D%3D%7C0%7C%7C%7C&sdata=cS1g6q56Wy8RgW60u80z58AXwnkiwwPiJbjnCkp5y90%3D&reserved=0


Yo pral re-evalye bezwen pou plis resous jan kondisyon yo mande pandan tout dire 
evènman an.  
  
Pou jwenn enfòmasyon sou sikilasyon antan reyèl, otomobilis yo dwe rele 511 or visit 
https://www.511ny.org/#:Alerts, sous enfòmasyon sou vwayaj ak sikilasyon ofisyèl Eta 
Nouyòk la.  
  
Otorite Thruway (Thruway Authority)  
Otorite Thruway la ap siveye previzyon meteyo yo epi yo pare pou entèvni avèk 689 
sipèvizè ak operatè ki disponib. Kantite ekipman ak resous ki genyen nan tout eta a 
repati konsa:  

• 353 kamyon chasnèj pwa lou ak pwa mwayen  

• 8 remòk chasnèj  
• 65 chajè  

• 126,000+ tòn sèl disponib  

Yo itilize Pano pou Mesaj Varyab ak rezo sosyal (X, ansyen non li se Twitter, ak 
Facebook) pou avèti otomobilis yo sou kondisyon meteyo ivè pandan yo sou Thruway 
la.  
  
Nouvo pou sezon sa a, tout plis pase 250 kamyon chari pwa lou Thruway yo ekipe ak 
limyè danje vèt, ki konplete limyè danje koulè oranj nòmal yo. Limyè vèt yo gen 
entansyon amelyore vizibilite ak amelyore sekirite pandan operasyon sezon fredi, 
patikilyèman nan kondisyon ba limyè ak move tan. Yo ap raple otomobilis yo ke veyikil 
chasnèj Thruway yo kouri a yon vitès 56 kilomèt (35 mil) pa èdtan — sa ki nan anpil ka 
pi ba pase limit vitès ki afiche a — pou kapab asire ke sèl yo ap dispèse a rete nan liy 
kote moun kondwi yo epi li pa gaye soti sou wout la. Kote ki pi pa gen danje pou chofè 
yo dèyè chasnèj yo kote wout la lib ak sale.  
  
Otorite Thruway yo ankouraje otomobilis yo telechaje aplikasyon mobil li an, ki disponib 
gratis sou aparèy iPhone ak Android yo. Aplikasyon an bay otomobilis yo aksè dirèk ak 
enfòmasyon sou sikilasyon an nan tan reyèl, kamera sikilasyon yo nan tan reyèl, 
ansanm avèk asistans pou navigasyon pandan yo sou wout. Otomobilis yo ka enskri tou 
pou imèl TRANSalert epi suiv Thruway la sou Facebook, X ak Instagram, oswa vizite 
sitwèb Thruway la.  
  
Depatman Sèvis Piblik nan Eta Nouyòk (New York State Department of Public 
Service) la  
Sèvis piblik Nouyòk yo genyen apeprè 5,500 travayè disponib nan tout eta a pou angaje 
nan evalyasyon domaj, efò entèvansyon, reparasyon ak restorasyon atravè Eta 
Nouyòk, jan sa nesesè. Pèsonèl ajans lan ap swiv travay sèvis piblik yo pandan tout 
evènman an epi sire sèvis piblik yo voye anplwaye apwopriye yo nan rejyon ki gen pi 
gwo enpak yo.  
  
Lapolis Eta Nouyòk  

https://gcc02.safelinks.protection.outlook.com/?url=https%3A%2F%2Fwww.511ny.org%2F%23%3AAlerts&data=05%7C02%7CSoumia.Sid%40otda.ny.gov%7C0cb8d26decf444e7d6c708dd29ec98d1%7Cf46cb8ea79004d108ceb80e8c1c81ee7%7C0%7C0%7C638712818663156892%7CUnknown%7CTWFpbGZsb3d8eyJFbXB0eU1hcGkiOnRydWUsIlYiOiIwLjAuMDAwMCIsIlAiOiJXaW4zMiIsIkFOIjoiTWFpbCIsIldUIjoyfQ%3D%3D%7C0%7C%7C%7C&sdata=G52aV42nb8V8ZruB2GN9ybBn2fXSL5dZPOP8alv067g%3D&reserved=0
https://gcc02.safelinks.protection.outlook.com/?url=https%3A%2F%2Fx.com%2FNYSThruway&data=05%7C02%7CSoumia.Sid%40otda.ny.gov%7C0cb8d26decf444e7d6c708dd29ec98d1%7Cf46cb8ea79004d108ceb80e8c1c81ee7%7C0%7C0%7C638712818663169796%7CUnknown%7CTWFpbGZsb3d8eyJFbXB0eU1hcGkiOnRydWUsIlYiOiIwLjAuMDAwMCIsIlAiOiJXaW4zMiIsIkFOIjoiTWFpbCIsIldUIjoyfQ%3D%3D%7C0%7C%7C%7C&sdata=Vv4dB4FoHpZU%2B0GgbIGmuoy%2BJLvD3ZeL%2FA0E4d3OSA4%3D&reserved=0
https://gcc02.safelinks.protection.outlook.com/?url=https%3A%2F%2Fwww.facebook.com%2FNYSThruway&data=05%7C02%7CSoumia.Sid%40otda.ny.gov%7C0cb8d26decf444e7d6c708dd29ec98d1%7Cf46cb8ea79004d108ceb80e8c1c81ee7%7C0%7C0%7C638712818663182445%7CUnknown%7CTWFpbGZsb3d8eyJFbXB0eU1hcGkiOnRydWUsIlYiOiIwLjAuMDAwMCIsIlAiOiJXaW4zMiIsIkFOIjoiTWFpbCIsIldUIjoyfQ%3D%3D%7C0%7C%7C%7C&sdata=yj%2BFh5GDuiiV6%2Fzpc7uLLvNkB1T1LDiLsl3m9NB1z3E%3D&reserved=0
https://gcc02.safelinks.protection.outlook.com/?url=https%3A%2F%2Fwwwapps.thruway.ny.gov%2Ftas%2Findex.aspx&data=05%7C02%7CSoumia.Sid%40otda.ny.gov%7C0cb8d26decf444e7d6c708dd29ec98d1%7Cf46cb8ea79004d108ceb80e8c1c81ee7%7C0%7C0%7C638712818663195543%7CUnknown%7CTWFpbGZsb3d8eyJFbXB0eU1hcGkiOnRydWUsIlYiOiIwLjAuMDAwMCIsIlAiOiJXaW4zMiIsIkFOIjoiTWFpbCIsIldUIjoyfQ%3D%3D%7C0%7C%7C%7C&sdata=0ygE44B4A7fqghcn1pp4EnJ1u8HYi3BYccQTwtYKYK4%3D&reserved=0
https://gcc02.safelinks.protection.outlook.com/?url=https%3A%2F%2Fwww.facebook.com%2FNYSThruway&data=05%7C02%7CSoumia.Sid%40otda.ny.gov%7C0cb8d26decf444e7d6c708dd29ec98d1%7Cf46cb8ea79004d108ceb80e8c1c81ee7%7C0%7C0%7C638712818663208590%7CUnknown%7CTWFpbGZsb3d8eyJFbXB0eU1hcGkiOnRydWUsIlYiOiIwLjAuMDAwMCIsIlAiOiJXaW4zMiIsIkFOIjoiTWFpbCIsIldUIjoyfQ%3D%3D%7C0%7C%7C%7C&sdata=cHzosyaz0KLk3ah%2BSvqCUyzW8cPF%2Bpposj%2BrwnY6jhQ%3D&reserved=0
https://gcc02.safelinks.protection.outlook.com/?url=https%3A%2F%2Fx.com%2FNYSThruway&data=05%7C02%7CSoumia.Sid%40otda.ny.gov%7C0cb8d26decf444e7d6c708dd29ec98d1%7Cf46cb8ea79004d108ceb80e8c1c81ee7%7C0%7C0%7C638712818663221168%7CUnknown%7CTWFpbGZsb3d8eyJFbXB0eU1hcGkiOnRydWUsIlYiOiIwLjAuMDAwMCIsIlAiOiJXaW4zMiIsIkFOIjoiTWFpbCIsIldUIjoyfQ%3D%3D%7C0%7C%7C%7C&sdata=ToU7LXzoaigTFzBYN91IzOL7rLcCcfEsZrqAlNp9wvI%3D&reserved=0
https://gcc02.safelinks.protection.outlook.com/?url=https%3A%2F%2Fwww.instagram.com%2Fnysthruwayauthority%2F&data=05%7C02%7CSoumia.Sid%40otda.ny.gov%7C0cb8d26decf444e7d6c708dd29ec98d1%7Cf46cb8ea79004d108ceb80e8c1c81ee7%7C0%7C0%7C638712818663234356%7CUnknown%7CTWFpbGZsb3d8eyJFbXB0eU1hcGkiOnRydWUsIlYiOiIwLjAuMDAwMCIsIlAiOiJXaW4zMiIsIkFOIjoiTWFpbCIsIldUIjoyfQ%3D%3D%7C0%7C%7C%7C&sdata=k85Cql%2FL91qm9KW8DwgfjKdnZFaou0jzmmV4g%2FDVAzQ%3D&reserved=0
https://gcc02.safelinks.protection.outlook.com/?url=https%3A%2F%2Fwww.thruway.ny.gov%2Findex.shtml&data=05%7C02%7CSoumia.Sid%40otda.ny.gov%7C0cb8d26decf444e7d6c708dd29ec98d1%7Cf46cb8ea79004d108ceb80e8c1c81ee7%7C0%7C0%7C638712818663248792%7CUnknown%7CTWFpbGZsb3d8eyJFbXB0eU1hcGkiOnRydWUsIlYiOiIwLjAuMDAwMCIsIlAiOiJXaW4zMiIsIkFOIjoiTWFpbCIsIldUIjoyfQ%3D%3D%7C0%7C%7C%7C&sdata=1ngXoW7kO2pEcyRdhVaclxc98hphU%2FNcoj7tu6DZkE8%3D&reserved=0


Lapolis Eta Nouyòk te bay enstriksyon ak Manm Patwouy yo pou yo rete vijilan epi pral 
deplwaye pèsonèl anplis nan zòn ki afekte yo jan sa nesesè. Tout veyikil a kat wou yo 
an sèvis, epi tout veyikil espesyalize yo, ki gen ladan moto nèj yo ak veyikil itilitè 
touteren ak motonèj yo pare pou deplwaman.  
  
Depatman Konsèvasyon Anviwònmantal Eta Nouyòk (New York State Department 
of Environmental Conservation, DEC) la  
Anplwaye Jesyon Ijans DEC, Ofisye Lapolis Depatman Konsèvasyon Anviwònmantal, 
Gad Forè yo ak anplwaye rejyonal yo rete an alèt epi yo ap kontinye siveye sitiyasyon ki 
ap devlope a ak previzyon metewo yo. Nan travay ak patnè ajans yo, DEC prepare pou 
kowòdone deplwaman tout resous ki disponib, sa gen ladan moun k ap siye ak sekouris 
yo, nan zòn ki sible yo kòm preparasyon pou enpak ki posib akoz nèj, inondasyon ak 
gwo van.  
  
DEC raple sila yo ki responsab pou netwaye epi jete pou swiv pi bon pratik jesyon pou 
ede anpeche inondasyon epi redui posibilite pou gen polyan tankou sèl, sab, gaz, fatra 
ak lòt debri pou yo pa afekte kalite dlo a. Eliminasyon nèj nan rivyè ak kouran dlo lokal 
yo ka kreye baraj glas ki ka lakòz inondasyon. Operatè pou retire nèj piblik ak prive yo 
ta dwe okouran de pwoblèm sekirite sa yo pandan ak apre tanpèt la. Gen enfòmasyon 
adisyonèl ki disponib nan Seri Direktiv Teknik ak Operasyonèl Divizyon Dlo: 
Dispozisyon nèj.  
  
Move tan enprevizib ivè ak tanpèt nan Adirondacks, Catskills ak lòt zòn lwen kapab 
kreye kondisyon danjere ke yo pa t atann. Vizitè yo ta dwe prepare ak rad ak ekipman 
apwopriye pou nèj, glas ak fredi pou asire yon eksperyans ivènal an sekirite. Pwofondè 
nèj varye anpil nan tout Adirondacks yo, ak nèj ki pi pwofon nan wo elevasyon nan 
rejyon High Peaks ak lòt mòn ki depase 3,000 pye yo. Santye ki gen altitid pi ba yo gen 
kondisyon miks nèj, glas ak labou, ki gen ladan anpil santye nan mòn Catskill kote ki 
gen risk pou gen kondisyon santye glase yo.  
  
Pandan glas la kòmanse fòme nan kèk kouran dlo, DEC konseye amatè aktivite deyò 
yo pou konsilte konsiy sekirite sou glas anvan yo deplase.  
  
Avèk posiblite pou gwo lapli, yo konseye randonè yo pou evite tanporèman tout santye 
ki gen altitid wo yo ak santye ki travèse rivyè ak kouran dlo yo. N ap ankouraje randonè 
nan Adirondacks yo tcheke paj wèb Enfòmasyon sou zòn Kanpay Adirondack la pou 
mizajou sou kondisyon santye yo, fèmti wout sezonye yo, ak enfòmasyon lwazi jeneral. 
Moun k ap vizite rejyon andeyò yo ta dwe fè pridans epi swiv bon jan gid sekirite. 
Planifye vwayaj kòmsadwa. Nan ka ijans, rele 911. Pou mande asistans Gad Forè, rele 
1-833-NYS-RANGERS.  
  
Biwo Pak, Lwazi ak Konsèvasyon Istorik (Office of Parks, Recreation and Historic 
Preservation)  
Lapolis Pak Eta Nouyòk ak anplwaye pak yo rete alète epi y ap swiv deprè kondisyon 
metewolojik ak enpak yo. Vizitè pak yo dwe tcheke parks.ny.gov oswa rele biwo pak 

lokal yo pou yo jwenn dènye nouvèl konsènan lè fonksyònman pak yo, lè ouvèti ak fèmti 
yo.  
  
Lòt konsèy sekirite  
Vwayaj  
Men kèk nan konsèy ki pi enpòtan pou woule ansekirite:  

• Siveye previzyon an pou zòn lokal ou a ak zòn ou ka vwayaje ladan.  
• Evite vwayaj ki pa nesesè yo.  
• Si ou dwe vwayaje, asire ou ke otomobil ou gen materyèl pou siviv tankou lenn, 

yon pèl, flash ak pil anplis, rad cho anplis, yon pè chèn pou kawotchou, kab 
boustè pou batri, manje ki bay enèji rapid ak rad ki gen koulè klere pou sèvi kòm 
drapo detrès.  

• Si ou gen telefòn selilè oswa lòt aparèy kominikasyon tankou yon wὸki tὸki 
disponib pou ou sèvi, kenbe batri a chaje epi kenbe l avè ou tout lè ou ap 
vwayaje. Si ou ta vin bloke, ou ap kapab rele pou mande èd, enfòme sekouris yo 
sou kote ou ye.  

• Prensipal kὸz lanmò ak blesi pandan tanpèt ivè se aksidan transpò. Anvan ou 
chita dèyè volan, pa bliye retire glas ak nèj ki sou machin ou an; bon vizyon se 
sekrè kondui byen. Planifye arè ou yo epi kite plis distans ant machin yo. Pote 
plis atansyon epi sonje pil nèj yo ka maske timoun ki pi piti yo. Toujou koresponn 
vitès ou selon kondisyon wout la epi selon meteyowolojik.  

• Li enpòtan pou chofè ki sou tout wout yo konnen vitès chasnèj yo se 56 kilomèt 
alè, sa ki nan anpil ka pi ba pase limit vitès ki make a.  

• Anpil fwa sou otowout ant eta yo, chasnèj yo opere kòtakòt, pou netwaye san 
danje plizyè vwa yon sèl kou.  

• Chofè machin ak pyeton dwe sonje chofè chasnèj yo ka wè devan yo sou yon 
distans limite, epi gwosè ak pwa chasnèj yo ka fè l difisil pou manevre epi 
frennen touswit. Nèj chasnèj la ap soufle dèyè li ka diminye vizibilite anpil oubyen 
kreye yon vwal blan.  

• Chofè machin yo pa ta dwe eseye double chasnèj yo, ni swiv yo twò pre. Kote ki 
gen plis sekirite pou chofè machin yo woule se lwen dèyè chasnèj yo, kote wout 
la klè epi gen sèl sou li. Pa janm eseye depase yon chasnèj pandan l ap 
fonksyone.  

Blakawout yo  
Tcheke konpayi sèvis piblik ou a pou ou ka konnen orè reparasyon nan zòn nan.  

• Si yo pran kouran, etenn oswa deploge limyè ak aparèy menaje pou ou ka evite 
yon sichaj kouran lè yo repare sèvis la: kite yon limyè limen pou endike lè yo te 
retabli kouran.  

• Si chalè a ale pandan yon tanpèt ivènal, kenbe kay la cho lè w fèmen chanm ou 
pa bezwen yo.  

Pou rapòte yon blakawout, rele:  

• Central Hudson: 800-527-2714  

• Con Edison: 800-752-6633  



• National Grid: 800-867-5222  

• NYSEG: 800-572-1131  

• O&R: 877-434-4100  

• PSEG-LI: 800-490-0075  

• RG&E: 800-743-1701  

Sekirite pou Chofaj  

• Sèvi ak sous chalè altènatif ki an sekirite sèlman tankou yon chemine, ti recho a 
bwa oswa a chabon ki byen ayere oswa aparèy chofaj pòtab.  

• Lè w ap itilize sous chalè altènatif tankou yon chemine, recho a bwa, elatriye, 
toujou asire w ke ou gen bon vantilasyon ak swiv enstriksyon fabrikan an.  

• Kenbe rido, sèvyèt ak manchon pwoteksyon yo lwen sifas cho.  
• Gen yon ekstenktè ak detektè lafimen epi asire w yo fonksyone.  
• Si w itilize aparèy chofaj ki mache ak kewozèn pou konplete gaz chofaj regilye w 

la, oswa kòm yon sous chalè ijans, swiv konsèy sekirite sa yo:  

o Swiv enstwiksyon fabrikan yo.  
o Sèvi ak gaz ki kòrèk la sèlman pou inite w la.  
o Remete konbistib deyò sèlman epi lè inite a frèt sèlman.  
o Kenbe aparèy chofaj nan yon distans omwen 8 cm (twa pye) ak mèb yo 

lòt eleman konbistib yo.  
o Lè w ap itilize aparèy chofaj la, sèvi ak pwoteksyon kont dife epi vantile 

byen.  
Pou plis konsèy sekirite, vizite dhses.ny.gov/safety. Pou tout bezwen sèvis ki pa ijans 
nan Eta Nouyòk anvan, pandan oswa apre yon tanpèt, rele 211 oswa vizite 
www.211nys.org/.  

  
Enfòmasyon sou Divizyon Sekirite Teritwa ak Sèvis pou Ijans  
Divizyon Sekirite Teritwa ak Sèvis pou Ijans la ofri direksyon, kowòdonasyon ak soutyen 
pou anpeche, pwoteje kont, prepare pou, reponn a, rekipere apre, epi diminye katastwòf 
ak lòt ijans. Pou plis enfòmasyon, swiv @NYSDHSES sou Facebook, Instagram, ak X 
(ke yo te rele Twitter) oswa vizite dhses.ny.gov.  

